
Shénim: Eseja né vijim, qé& e kam ndaré né dy pjesé pér lehté&si leximi, pérshkruan njé orvatje — mé& shumé ambicioze se té suksesshme - pér té
mésuar dhe luajtur lojén me letra bridge né Shqipériné e viteve 1970-1980. Njé grup djemsh pak éndérrimtaré dhe pak snobé, ku béja pjesé edhe
uné, kishim dégjuar pér kété lojé nga letérsia disi e dalé mode qé konsumonim dhe gé& na kish béré té ndihemi aq kuriozé sa té guxonim ta
mésonim nga njé tekst i shkruar. Nuk njihnim njeri, né rrethin toné dhe gjetiu né Tirané, qé té dinte ta luante até Lojé. Rréfimi mé poshté ndalet sa
né peripecité dhe gabimet tona, ndonjéheré fatale, né interpretimin e njé teksti disi “kriptik”, por edhe né karakteristikat e késaj loje. Megjithaté,
synimi i esesé nuk &shté té njohé lexuesin me bridge-in dhe teknikat elementare té deklarimit dhe té lojés me letér (card play), por té tregojé se
njé lojé si bridge-i njéfarésoj i pérgjigjet njé faze té caktuar té& zhvillimit té kapitalizmit financiar dhe agjencisé sé individit g& komunikon me té
tjerét duke shkémbyer para; prandaj edhe nuk i pérshtatej dot miré rrethanave sociale té Shqipérisé totalitare, ku individét | p&rdornin paraté por
nuk lejoheshin qé t'i manipulonin né treg dhe as té konstituoheshin né kété treg si agjenté té pavarur. Ashtu, njohja me bridge-in dhe rregullat e
komunikimit té lojés, qé pérfshijné mekanizma pragmatike si tenderimi dhe kontrata, mund té na keté shérbyer - neve qé e mésonim - si hyrje
sado e drojtur né njé boté ekonomike dhe sociale pérndryshe té huaj pér tonén né Shqipéri. Duke e marré lojén e bridge-it si shembull té njé
ndérveprimi social té kontrolluar, eseja ime kérkon té hulumtojé marrédhé&niet mes jetés ekonomike dhe sociale, dhe modelimit té& saj nga njé Lojé
letrash. E kuptoj se shumé lexues nuk do té kené interes pér pjesén e paré, qé pérgendrohet te loja dhe rregullat e saj; arsyet pse jam zgjatur, do
t'l mirékuptojé kur t& mbérrijé te pjesa e dyté e esesé. Prandaj ju lutem té keni pak durim.

Njé libér éshté gjithnjé edhe njé paketé udhézimesh peér té prodhuar digka — njé mendim, njé bombeé, njé anije ndéryjore pér té kapércyer galaktiken, njé
revolucion, njé njeri tjetér. Sa mé i rrallé té jeté libri, ag mé subversiv do té jeté produkti.

Librat e mbetur né Shqipéri pas Luftés |l kishin té pérbashkét se nuk thoshin té njéjtén gjé me “tekstet e shenjta” — pér ta théné me Kalifin (apokrif) té
bibliotekés sé Aleksandrisé. Kjo béri gé ndonjéheré t'i digjnin, dhe ndonjéheré tjetér té digjnin né turrén simbolike té druve ata gé i kishin lexuar.

Regjimi totalitar e kish organizuar jetén sociale né ményré té tillé, gé edhe shmangia mé e pafajshme nga kodet - e tillé si gjerésia e fundeve té pantallonave
ose pérdorimi i akordit septima té subdominantes né njé kéngé festivali — do té sillte pasoja pér sistemin. Pjesé e atij organizimi, pér kété arsye, u bé edhe
kundérshtimi pothuajse imunitar i kodeve “té huaja”™

Kur ishim ende né gjimnaz, né vitet 1970, loja me letra gé preferonim ishte pesékatéshi, gé luhej me katér veté té ndaré né dy palé ortakésh dhe me 52 letra.
Mbaj mend gé mé herét, né fémijéri, na pélgente njé lojé tjetér, peséqindshja, gé e luanim né familje, zakonisht me dy veté (por i kam paré prindérit ta luanin
edhe me katér veté).

Dinim gé luhej edhe poker - por pokeri konsiderohej si bixhoz dhe nuk na e lejonin; si¢ luhej edhe njé tjetér lojé bixhozi, pllakatoni. Né libra lexonim pér burra té
nderuar té shekullit XIX, gé luanin visk (whisk), por kété lojé nuk e njihnim. Njélloj nuk njihnim as lojén bridge, pér té cilén, kushedi pse, kishim kuriozitet edhe
me té madh.

E morém né sy gé té mésojmé bridge; gjé aspak e lehté, né rrethanat kur nuk njihnim njeri gé té na e mésonte. Né até kohé nuk mund té shkoje né Internet dhe
té gjeje njé video né YouTube, gé té ta mésonte; dhe as té ndigje njé kurs bridge-i gjékundi, sepse té tilla kurse nuk ekzistonin; njélloj, nuk mund té shkoje né
bibliotekén kombétare dhe té térhigje nj& manual té bridge-it, sepse kéta i kishin hegur nga raftet me kohé.

Flas pér njé periudhé kur edhe thjesht letra bixhozi nuk gjeje dot né treg, pérvegse po té t'i dhuronte ndonjé kushéri gé kthehej nga njé udhétim jashté vendit.
Por njé shok imi, E.N., kish né bibliotekén e vet private njé enciklopedi té lojérave né italishte (“Enciclopedia dei giuochi”), njé véllim i trashé me pérshkrime té
hollésishme té lojérave té ndryshme, edhe me letra. Atje e gjetém bridge-in tonég, té quajtur ponte. Libri ish botuar né Italiné e viteve 1930, ku regjimi i Duce-s e

inkurajonte fort zévendésimin e fjaléve té huaja; dhe ponte nuk ishte vegse versioni italian i emrit bridge.

Deshém té mésonim bridge-in, por na u desh té mjaftoheshim me ponte-n.



Kishim njé tekst qé i pérmbante té gjitha rregullat e lojés, dhe qé e kuptonim relativisht miré; kishim edhe déshirén pér té luajtur. Ashtu u ulém gé ta ndértojmé
urén hapésinore té imagjinatés soné, gé do té na gonte né tryezat e Europés sqgimatare, ku luheshin lojéra té tilla mes zotérinjsh ekskluzivé.

E vetmja gjé qé duhej té bénim, ishte té mésonim si kalohej nga njé tekst pérshkrues né njé lojé relativisht té ndérlikuar, si bridge-i; njé proces ky jo i
pangjashém me magjiné a me alkiming, ku ndjekja e sakté e rregullave a e formulave pritet té cojé né rezultate madhéshtore.

Bridge-i, gé luhet edhe ai ngjashém me pesékatéshin - me katér veté té ndaré né dy palé ortaké dhe 52 letra — artikulohet né dy faza. Gjaté fazés sé paré,
letrat u ndahen lojétaréve té gjitha, né ményré qé gjithsecili ka nga 13 té tilla; dhe lojétarét, pasi e kané studiuar ¢faré u ka ardhur, duhet té fillojné té
deklarojné (bid) — duke u zotuar sa “duar” 4-letérshe do té fitojné, né bashképunim me ortakun.

Deklaratat jané tejet té koduara dhe konsistojné nga njé numer (1-7) plus njé emér ngjyre. Pér shembull, njé deklaraté 2-spathi do té thoté se uné deklaruesi
zotohem gé, né bashképunim me ortakun tim, do té fitojmeé 8 “duar”, dhe ngjyra spathi do té jeté trump-ii atij sesioni (né italisht briscola, né fréngjisht atout).

Deklaratat ndjekin njéra-tjetrén né sekuencé, me kusht gé ¢do deklaraté té jeté mé e larté se ajo paraprijése. Pér diké gé e ndjek lojén nga “jashté”, faza e
deklaratave éshté njé lloj rituali magjik, ku palét zotohen se cfaré do té fitojné; dhe faza pérfundon kur askush nuk “e ngre” mé deklaratén; si té ishte fjala pér
njé ankand pikturash.

Ta zémé se bidding-u éshté ndalur né 3 mag; kétu lojtari pérballé atij gé e pat nisur deklarimin né mag deklarohet “i vdekur” (morto ose dummy), i hap letrat né
tavoliné para vetes dhe e lé ortakun gé té luajé me letrat e tij. Maci do té jeté, keté heré, ngjyra e zgjedhur; dhe pala deklaruese duhet té fitojé njé minimum
prej nénté “duarsh”

Ka edhe shumé rregulla té tjera, qé kané té béjné sa me deklarimin, ag edhe me fazén e dyté, qé éshté loja me letra, e cila zhvillohet ngjashém me
pesékatéshin, ku secili lojtar hedh njé letér né tryezé dhe fiton letra mé e madhe. Njé grup tjetér rregullash kané té béjné me ményrén si regjistrohen pikét — né
rast fitoreje dhe né rast humbjeje.

Té gjitha kéto na u desh t'i mésojmé nga teksti i pérpikté, por i thaté dhe me ton gati ushtarak, i enciklopedisé italiane té lojérave; i cili do té “prodhonte” me
qindra oré loje mes nesh mé pas, deri voné né vitet 1980.

Kur u zhvendosa né Napoli, né vitet 1990, gjeta njé libér bridge-i te njé stendé librash té pérdorur, né Piazza Dante; e bleva mé shumé nga kurioziteti, duke
shpresuar se do té kish tek uné té njéjtin efekt silibrat e shahut dikur. Edhe ai libér ishte i ndaré né dy pjesé, njéra prej té cilave i kushtohej deklarimit dhe
tjetra lojés me letra.

Fillova ta lexoj dhe ashtu mésova dy gjéra: gé ne, pa na e théné kush, kishim “shpikur” praktikén e deklaratés sé rreme (blof), ose njé zotim té tillé gé nuk i
pérgjigje] logjikisht letrés gé kishim né doré, por gé i jepte njé sinjal ortakut; dhe gé ne nuk e paskeéshim kuptuar miré njé nga rregullat e deklarimit, dhe kishim
kujtuar se, duke deklaruar njé ngjyré té caktuar, pér shembull spathiné, ia hignim kundérshtarit té drejtén pér té deklaruar edhe ai né spathi.

Ky kegkuptim — a moskuptim - i jepte bridge-it toné njé drejtim té ndryshém nga ai i brigde-it klasik; duke e transformuar thellé; por njéherazi, ia higte lojés
kushtézimin prej fatit, gjithé duke i dhéné réndési mé té madhe radhés sé deklarimit. Tani njé lojtar gé kish, té themi, 8 letra spathi né doré, duhej té shpresonte
e té lutej gé kundérshtari i tij té mos “ia zinte” ngjyrén me njé deklaraté blof.

Neé fakt, né bridge-in e rregullt kjo “zénie” e ngjyrés nuk ekziston.

Patém fat, sepse kegleximi i njé rregulle na lejoi megjithaté té vazhdojmé té luajmé sipas gejfit toné; njélloj sic ndodh ndonjéheré me mutacionet gjenetike, gé
nuk shkaktojné detyrimisht sémundje ose mangési. Nga pakujdesia ose nga padija shpikém njé specie té re bridge-i, duke e shndérruar deklaratén blof né
superfugi.

Sai pérket mbajtjes sé pikéve, ne luanim gjithnjé rubber bridge, gé u pérshtatet rrethanave dhe mjediseve tona informale.

Nga libri gé pata bleré né Napoli, mésova edhe pér sistemet e deklarimit — gé nuk jané vegse rregulla, tejet komplekse, gé lejojné komunikimin e shpejté mes
partneréve, gjithé duke mbetur brenda konvencioneve té lojés. Pér shembull, duke e nisur deklarimin me njé 2-spathi, ti i thua partnerit se té ka ardhur letér e
miré (por jo detyrimisht e miré né spathi); dhe pastaj partneri duhet té pérgjigjet gjithnjé né ményré té koduar, pér té komunikuar vlerat e dorés sé vet.

Sistemet e deklarimit nuk jané sekret — partnerét duhet t'ua thoné kundérshtaréve se ¢faré sistemi po ndjekin; géllimi i tyre nuk éshté té mashtrojné
kundérshtarin, por té pérshpejtojné procesin e deklarimit. Natyrisht, bridge-i gé luanim ne, duke lejuar uzurpimin e ngjyrés, nuk e lejonte adoptimin dhe
pérdorimin e sistemeve, pér arsye praktike; duke filluar nga ajo gé partneri nuk ka asnjé ményré pér té marré vesh se ti po bén deklaraté blof apo jo.

Nése nuk mé ka léné kujtesa, gazeta gé bleja né vitet 1990 né Itali — La Repubblica — kish njé rubriké bridge-i, ku lojés i jepej e njéjta vémendje intelektuale me
shahun; si¢ e kishte edhe The New York Times, gé fillova ta marr kur erdha né New York. Por leximi i diagrameve dhe pérshkrimet e proceseve gé ndodhin né
mendjen e lojtarit, né bazé té atij pak informacioni gé zotéron, nuk e patén kurré magjiné e lojés qé ndértuam, mbi bazén e njé enciklopedie té vjetér.

Me kohé, bridge-i, dhe vecanérisht faza e deklarimit, filloi té me interesojé edhe si manifestim i pragmatikés gjuhésore; deklaratat, né thelb, nuk jané vegse
akte gjuhésore té tilla gé mund té ¢cojné, nése kané sukses, né detyrime kontraktuale, té cilat ia ndryshojné realitetin lojés. Né qofté se dikush ka deklaruar 2-
mag dhe uné pérgjigjem me 3-kupég, deklarata e méparshme 2-mag jo vetém gé shfugizohet né gast, por edhe nuk mund té pérséritet mé né kété formé (por
tjetri gjithnjé mund ta ngrejé€ deklaratén time nga 3-kupé né 3-mag, sepse maci éshté ngjyré mé e forté se kupa).

Natyrisht, edhe né bridge-in klasik ti mund té bésh njé deklaraté té rreme (blof) jashté ¢cdo sistemi deklarimi, dhe té thuash, pér shembull, 2-spathi edhe pa
pasé adoptuar ndonjé sistem qé e ka koduar kété lloj deklarate; por nése ti ke deklaruar spathi pa pasur spathi té mira né dorg, kjo do té thoté se spathité e



Mira | Kane sNKuar aiKujt Teter, | Citl MUna Te geKlaroje gjitnasntu spatni, me erextn ge Kjo do ta pesnijeuc)e oraxkun, | Citl NUK do [e aije Sl 1a INterpretoje
deklaratén ténde fillestare; ose mund té pérgjigjet me njé contré qé té té fundosé pastaj né rezultat.

Deklarimi (bidding) né bridge, sa kohé qé krijon njé mikro-boté pragmatike eksperimentale, ku krijohen kémbehen dhe shfugizohen akte gjuhésore té llojeve té
ndryshme, pasgyron — né ményrén e vet — edhe pjesémarrjen e individéve né tregun e liré dhe né sistemin kapitalist; aq sa tryezén ku artikulohen deklarimet,
gjaté fazes sé paré té lojés, mund ta shohim si njé model té tregut.

Uné lojtari e nis lojén né bazé té 13 letrave gé kam né doré dhe gé pérfagésojné “kapitalin” tim privat; duke i pérdorur deklaratat si valuté pér té bleré kontratén
pérfundimtare té sesionit. Njélloj si gjetiu né ekonomi, kontrata — fakti gé sesioni i lojés do té luhet né 4-mag — éshté akt gjuhésor gé e shndérron negocimin né
detyrim “lidhé&s” (binding obligation). Pala gé e merr pérsipér ta realizojé kété kontraté, do t& ndéshkohet — me piké — nése nuk arrin.

Po ashtu, si gjetiu né treg, lojtarét pérdorin sinjale pér té komunikuar forcén e letrave ge kané né doré. Né tregun e punés, sa pér té sjellé nje shembull,
sinjalet mund té jené diplomimi né njé universitet prestigjioz ose njé botim prestigjioz; né tregun me pakicé, mund té funksionojé njé reklameé térhegése; né
bridge, njé sinjal i tillé mund té jeté “the double” (g€ ne i kemi pasé théné contré), gé nuk éshté vegse njé deklarim (zotim a bast) kundér suksesit té deklaratés
sé kundérshtarit.

Né thelb, faza e deklarimit né bridge éshté njé model né shkallé (maket) i makinerisé gjuhésore té kapitalizmit, ku lojtarét marrin né sy rrezige, né njé mjedis
kompetitiv.

MNgjashém me ¢faré ndodh né tregun e liré, deklarata jote, ta zémé 2-mag, i jep edhe ortakut, edhe dy kundérshtaréve, informacion té pjesshem pér forcén e

letrave gé ke né doré; por pérmbajtja e kétij informacioni varet nga deklaratat gé i kané parapriré.m

© 2026 Ardian Vehbiu. Té gjitha té drejtat jané té autorit. Imazhi ilustrues éshté realizuar me Al. Botohet me leje te TemA.

M Nsse tie hap deklarimin e 2-mag, kjo do té interpretohet si digka krejt e ndryshme nga nése ti deklaron 2-mag né pérgjigje té deklaratés 1-mag té
kundérshtarit ténd. E késhtu me radhé - p.sh. nése ti deklaron 2-mac né pérgjigje té deklaratés 1-mac té ortakut ténd, pasi kundérshtari ka béré “pass”; ose né
pérgjigje té deklaratés 1-mag té ortakut ténd, pasi kundérshtari ka deklaruar 2-kupé ose ka béré “double”.

